
Description automatically generated]Branch Egzekitif la ak Branch Lejislatif la: SS.7.CG.3.7
Gouvènman Nasyonal: Branch Lejislatif
LEKTI #2
Non: ________________________

Dat: _________________________


SS.7.CG.3.7 Eksplikasyon pou Kritè Referans 2: Elèv yo pral konpare lejislatè yo onivo lokal, eta ak nasyonal (pa egzanp, komisè/konsèye minisipal vil/konte yo; lejislatè eta yo [depite ak senatè eta yo]; ak Manm Kongrè Etazini yo [depite ak senatè Etazini yo]).









Sistèm federal (federalis) Etazini an pèmèt gouvènman nasyonal la pataje pouvwa yo ak responsablite yo ak gouvènman eta yo. Elaborasyon lwa se yon pouvwa ki pataje nan chak nivo gouvènman – lokal, eta, ak federal.

Onivo lokal, tou depann de kòman gouvènman lokal la òganize, yo ka konn rele lejislatè yo komisè vil, konsèye minisipal vil, komisè konte, oswa majistra yo. Kantite komisè ak/oswa konsèye minisipal yo depann de kòman gouvènman vil la oswa konte a òganize. Otorite gouvènman lokal yo adopte òdonans yo ki gouvène moun k ap viv nan vilaj, tivil, vil, ak konte yo.

Gouvènman eta Florid la òganize menm jan ak gouvènman federal la. Gen yon chanm depite ak yon sena onivo eta a ki genyen depite eta yo ak senatè eta yo. Yo konn rele yo lejislatè eta yo. Yo eli depite eta yo pou manda dezan, epi yo eli senatè eta yo pou manda katran. Lejislatè eta yo kreye lwa (estatit) eta yo ki gouvène moun yo k ap viv nan eta a.

Onivo federal, chak eta gen yon sèten kantite Depite baze sou popilasyon eta a. Apitou, chak eta genyen de senatè Etazini. Depite Etazini yo sèvi manda dezan epi yo pa gen limit sou kantite manda yo ka genyen. Senatè Etazini yo sèvi manda sizan epi yo pa gen limit sou kantite manda yo ka genyen. Ansanm, Depite Etazini yo ak Senatè Etazini yo fòme Kongrè a. Kongrè a pwomilge lwa federal yo, yo konn rele lwa, ki gouvène tout moun k ap viv nan tout nasyon an.

lwa - lejislasyon toude chanm yo nan Kongrè a te adopte, prezidan te siyen vin lwa oswa yo te adopte l malgre l te mete veto, epi ki nan konsa vin tounen yon lwa
komisè/konsèye minisipal vil - yon manm otorite gouvènman yon vil
komisè konte - yon manm otorite gouvènman yon konte
federalis - yon sistèm gouvènman kote pouvwa a divize ak pataje ant gouvènman nasyonal, eta, ak lokal
majistra - chèf gouvènman yon vil oswa yo tivil
òdonans - yon lwa yon vil oswa yon konte adopte ki afekte zafè lokal yo tankou sikilasyon, bri, ak kontwòl zannimo
lejislatè eta - yon manm nan Chanm Depite Florid la (depite eta) oswa nan Sena Florid la (senatè eta)
depite eta - yon manm nan chanm enferyè nan asanble lejislatif yon eta (Chanm Depite Florid la)
senatè eta - yon manm nan chanm siperyè nan asanble lejislatif yon eta (Sena Florid la)
estatit - yon lwa ki adopte onivo eta a
Depite Etazini - yon manm nan Chanm Depite Etazini an; yo eli depite yo nan distri yo toupatou nan chak eta 
Senatè Etazini - yon manm nan Sena Etazini an yo eli pou reprezante tout eta a nèt, gen de senatè pou chak eta

